
Naturak jantziko ditu etxebizitzak
2023an. Naturak lekua irabazten
jarraituko du materialetan, kolo-
reetan, formetan zein arometan.

Joerak, hortaz, bizitzaz betetako etxebizitza
ahalik eta atseginena lortzera bideratuta
daude: harri naturalak, margotutako paper or-
ganikoak, kolore neutroak, bihurgunez bete-
tako formak, zentzumena pizten duten
lurrinak... Etxebizitza bizi-bizi bat lortzeko
azken joerak bildu ditugu gida honetan, es-
kualdeko dekorazio, diseinu eta etxegintza
sektoreko profesionalen laguntzarekin.

VIVA MAGENTA: 
PANTONE KOLOREA 20236

Alaitasunaren
isla

Ausarta eta kementsua da Pan-
tonek 2023rako aukeratu
duen kolorea: Viva Magenta
18-1750, naturatik datorren eta
oso indartsua den kolorea.
Zure etxebizitzari baikortasu-

na eta alaitasuna emango diona.

Pantone kolore berria zure egongelako pieza
handi batean ipintzeko aproposa da, sofan, adi-
bidez, batez ere egongela tonu neutroz osatuta
badago. Bere presentzia leuntzeko, tonu argiko
kuxinekin dekoratu dezakezu sofa.

Hormak Viva Magenta koloreaz margotzea go-
mendatzen du Pantonek. Kontuan izan behar
duzu argi natural asko dagoen espazio batean
margotzeaz, gela oso ilun ez gelditzeko. Zoruko
egur argiarekin konbinatzeko egokia da.

Beste gomendioetako bat da Viva Magenta
dekorazioko xehetasun txikietan erabiltzea. Ko-
lore neutroekin konbinatzeko oso aproposa da.



FORMAK 7

Kurbak: Bihurgunez betetako formak joe-
ra dira, ongizatean eragin dezaketelako.
Altzari makurrek, esaterako, lasaitasuna,
asebetetzea edo itxaropena ekarri die-
zazukete.

Biribilduak: Bold joerak modan jarraitzen
du. Kurba eta forma organikoak ikusiko
dira arkuetan edo altzarietan.

3D formako horma-irudiak: Ez da ez arte-
rik, ez aplikerik, ez ispilurik behar. Hormak
protagonista bihurtzen dira, zeramikazko
3D formako horma-irudi handiekin.

Maskor formako aplikeak: Maskor forma-
ko paretetako lanparak gehiago erabil-
tzen hasi dira. Paretaren tonu berean mar-
gotuta erabili daitezke eta baita ere egur
iluneko horma panelatuen gainean.

Ukitu berezi bat

Gure etxebizitzari ukitu berezi bat emateko, for-
ma desberdinetako osagarriak eta altzariak era-
bili daitezke. Arreta deitzeko modukoak dira
2023an joera. 



8 MADERAS MORENO
(GERNIKA-LUMO)

Beko Ibarra kalea, 23
GERNIKA-LUMO

94 625 09 76
Faxa: 94 625 21 61

info@maderasmoreno.es

Zeintzuk dira dendan eskaintzen dituzuen
produktuak?
Guk eraikuntzarako mota guztietako produk-
tuak saltzen ditugu. Gehienbat egurrean jar-
tzen dugu arreta. Orain egur landugabea
dugu, eta showroom bat ireki dugu, esposizio
bat, eta mota guztietako zoruak eskaintzen di-
tugu bertan binilo laminatuak, oholtza trinkoa,
ateak, burdineria… eta mota guztietako osaga-
rriak.

Zenbat denbora daramazue sektorean?
Enpresak 60 urte daramatza irekita. Enpresa fa-
miliar bat da nire aittite Miguel Morenok ireki
zuena, eta gero nire aitak jarraitu zuen, Miguel
Angel Morenok, eta azkenik, orain, ni nago.
Guztiz familiarra den enpresa bat da.

Zergatik egin zenuten konstrukziorako pro-
duktuak saltzeko denda bat?
Hori nire aittiterentzako galdera bat da, baina
orain dela 60 urte eraikuntza materialen eskaria
oso handia zen. Zona honetan beti erabili da
egurra, egur landugabea edo leihoak, adibi-
dez.

Zein da gehien saltzen duzuen produktua?
Guk oraintxe bertan zoruak eta ateak dira kalita-
te-prezio hoberena dutenak, baina guk balio
erantsi bat dugu, gure bezeroak aholkatzen di-
tugu hasieratik amaierara arte. Gure bezeroek
oso konfiantza handia dute guregan. Horrez
gain, garraio zerbitzu bat dugu, bezeroak
edozer gauza behar badu bidaltzeko.

Zer da konpetentziatik desberdintzen zai-
tuztena?
Bezeroarekiko gertutasunezko tratua. Gurekin
urte asko daramatzaten bezeroak ditugu. Ho-
rrez gain, orain sortu dugun esposizio gune
hau zurginak beraien bezeroekin etortzeko
pentsatuta dago. Nik uste dut horrelako zerbait
falta zela Urdaibaiko zonaldean. Jende asko
enpresa handietara joaten da, eta hemen pro-
duktu berdina aurkitu dezake, baina kalitate ho-
beago batekin eta, gainera, aholkularitzarekin.

Dituzuen produktuak eta materialak nondik
datoz?
Leku guztietako hornintzaileak ditugu, Galizia,
Frantzia edo Europako haritza, adibidez. Lehe-
nik eta behin, egur biltegi bat gara eta, orain,
dekoraziorantz bideratzen ari gara, batez ere
azkeneko joeretan, hasieratik amaierara deko-
ratzeko balio dutenak.

Produktuak neurrira egiteko gaitasuna du-
zue?
Guk hemen mozketa makina bat dugu, beze-
roak eskatzen dituen neurrira moztu ahal izate-
ko eta, ondoren, obra hasieratik amaierara arte
egiten dugu, zerbitzu integral bat dugu.

ITXASO MORENO

Bezeroek zuei erosten dizkizuete obra bateko pro-
duktu guztiak?
Hori da gure helburua. Azkenean, nik nahi dudana da be-
zeroak obra guztia gurekin egitea, zorua, ateak, leihoak...
dena gurekin egitea da gure helburua. Gure bezeroei
zerbitzu integral bat eskaintzeko gai gara. BRM enpresa-
rekin lan egiten dugu berritze integralik hoberena es-
kaintzeko. 

Noraino eraman ditzakezue materialak?
Edozein lekuraino eraman ditzakegu materialak. Gure
ibilbidea, orokorrean, Lekeitio, Bermeo, Bilbo izaten da,
baina batzuetan, Laredo edo Gasteizera ere eraman di-
tugu produktuak.

“Gure bezeroei zerbitzu integral bat 
eskaintzeko gai gara”



“Gure bezeroei zerbitzu integral bat 
eskaintzeko gai gara”

Diseinudun
paper artean

Paper margotuak aukerarik
onena dira gela aspergarri
bat zure etxebizitzako gune
erakargarrienetakoa bihur-
tzeko.

Azken urteetan bezala, margotutako paperak joera izaten
jarraitzen du. Gustukoa duzuna aurkitzea erraza izango da,
non aukeratu badagoelako:  

Forma botanikoak. Botanikak lasaitasuna ematen du eta
benetan aktibo estetikoa da gure etxebizitzarentzat. Na-
tura gogora ekartzen duten diseinuek eragin positiboa
dute. Modelo horiek ederrak eta ausartak izan daitezke,
zuriz apaindutako elementuekin edo egur naturalez amai-
tutako altzariekin batera.

Morea: Izpiliku, purpura edo lila koloreak 2023ko joera na-
barmenen artean daude. Tonu moreek, urdinak bezala, in-
trospekzio mentalera eta kontzentraziora bultzatzen
dute.

Monokromatikoa:Diseinu monokromatikoak egokiak
dira beti. Zurian, beltzean eta grisetan oinarria duten pa-
perak zure etxeko gela guztietara egokitzen dira. Diseinu
horiek minimalismoa ekarriko dute. Erosoa, erraza eta era-
ginkorra da.

Oihana: Oihaneko paperak aukera originalenetako bat
dira. Palmondoen, hegaztien edo felido egiturek bere-
hala konbentzituko zaituzte.







12 SUKALDEAK

Bizitzeko eginak

Sukaldeak etxeko protagonistak bihurtu dira egongelekin batera. Izan ere, 
gero eta pertsona gehiagok erabakitzen dute gune hau familiarekin denbora
gehiago igarotzeko leku sozial eta gastronomiko bihurtzea.

2023an, sukalde zuri atenporala joera izango da. Etxebizitzetan nahi-
koa denbora igarotzen dugu eta, horregatik, espazioak askoz ere
zabalagoak, arinagoak eta argitsuagoak sentitzeko beharra dugu.
Sukalde zuriek primeran lortzen dute hori.

MATERIAL BERRITZAILEAK NATURA ITXURAREKIN:Harri sintetizatua
edo akabera harrigarriekin sortutako portzelanazko materialak dira
aurtengo berritasuna. Iraunkortasuna, aldakortasuna, diseinua eta mo-
dernitatea dakarte.

ARGIZTAPENA: Sukaldeko argiztapenari buruzko
ideiak hobetzen ari dira. Teknologia berriei eta erru-
tina berriei esker, diseinatzaileak sukaldeko espazioak
argiztatzen ari dira, produktibitatea eta itxura hobe-
tzeko.

ALTZAIRU SINPLEAGOAK: Pintura bezala, aurten ere
sukaldeko altzairuak dotoreagoak izango dira. Ar-
mairu laurdenduak erabiltzen dira oraindik, baina joe-
rak estilo modernoago baterantz mugitzen ari dira,
hainbeste apaingarririk gabe.

LAUZAK: Zaharrak izan, neurrira egindakoak edo ka-
tean egindakoak izan, lauzak bueltatzen ari dira. Eta,
aurten, itxura hartzen ari diren barnealdeen diseinua-
ren joeretan gertatu den bezala, eskuz egindakoak
indartsu sartu dira.



GONZALEZ DEKORAZIOA
(GERNIKA-LUMO)14

“Bere etxea errealitate bilakatzen 
laguntzen diegu bezeroei”

San Juan kalea, 11
GERNIKA-LUMO

94-625 04 82
proyectos@gonzalezdecoracion.es

gonzalezdecoracion.es

Gonzalez dekorazio familia enpresak 80 urte-
tik gora daramatza Gernika-Lumon zerbitzua
ematen. Bezero bakoitzak bere esentzia man-
tenduz egin ahalko du proiektua bertan, hasie-
ratik amaiera arte.

Zelako zerbitzuak eskaintzen dituzue?
Barne diseinuaz arduratzen gara, hau da, proiek-
tuak egiten ditugu: logelak, egongelak, sukal-
deak,... bai eta etxebizitza osoak ere. Bezeroa-
ren nahien arabera, katalogoen bidez eta den-
dako esposizioarekin batera, guk ditugun
fabrikatzaile eta aukera guztiak erakusten dizkie-
gu. Ideia bat eginda dutenean, euren etxebizi-
tzetara joan, neurriak hartu eta proiektua egiten
dugu 3D formatuan. Modu horretan, bezeroek
jakin dezakete zelan geratuko den. Gaur egun
gai gara, gainera, etxebizitza osoa egiteko; pa-
pera, pintura, landareak, osagarriak... Gurera da-
torrenak proiektu osoa egin dezake gurekin. Ba-
koitzaren ekonomia eta gustuen arabera, bere
etxea errealitate bilakatzen laguntzen diegu be-
zeroei. 

Nola sortu zen dekorazio denda bat egiteko
ideia?
Familiatik datorkigu. 80 urtetik gora daramatzagu
Gernika-Lumon. Gure aititak hasi zuen bidea, pla-
za honetan, aroztegi batekin; gero, nire osabare-
kin batera, gaur egun ezagutzen dugun enpresa
sortu zuten. Eta, orain, lobek kudeatzen dugu.
Konfiantza osokoak gara, horregatik daramatza-
gu 80 urtetik gora hemen. Eta beste horrenbeste
jarraitzeko prest.

Eskaintzen dituzuen produktuak bezeroari
guztiz egokitutakoak dira?

Bai, behintzat hori lortzen saiatzen gara, eta egia
da proiektu guztiak desberdinak direla. Izan ere,
familia bakoitza bat da; eta beharrizanak eta gus-
tuak ere bakoitzarenak dira, beraz, haientzako
etxe eroso eta gustukoa lortzen saiatzen gara.
Hori dugu helburu nagusia. Bezero bakoitzaren
esentzia mantentzea garrantzitsua da, bi etxebi-
zitza berdin ez daude, eta horrela izan behar da.

Zein da zure ustez konpetentziatik desberdin-
tzen zaituena?
Ez da galdera erraza, Gernikan hainbat profesio-
nal daude gure sektorean, beharbada, mundu
honetan ari den enpresarik zaharrenetakoa gu-
rea dela esango nuke, eta bertan jarraitzen badu-
gu bezeroei konfiantza bat ematen diogulako
dela suposatzen dut. Eta beste puntu garrantzi-
tsu bat, esposizioa izan daiteke, dendak tamaina
polita baitu eta bezeroek produktuak ikusi eta
ikutu dezakete. Azkenik, azpimarratuko nuke ba-
ditugula gaur egun merkatuan garrantzitsueneta-
rikoak diren fabrikatzaile nahikoa esklusiban.

IOANA ETA NADIA GONZALEZ
GONZALEZ DEKORAZIOA

Zuen bezeroak orokorrean nongoak dira? Egi-
ten dituzue proiektuak Busturialdetik kanpo?
Gehienak, Gernika, Bermeo, Lekeitio eta Urdai-
bai ingurukoak dira, baina Bizkaia eta Euskadi oso-
an egiten dugu lan. Bilbon, Zornotzan, Derion, Za-
mudion, Getarian, Donostian eta beste hainbat
herritan aritu izan gara... Iparraldera ere joan gara
inoiz... Beraz, behar gaituzten tokira joateko prest
gaude.

Etxebizitzan obra handi, er-
tain edota txiki bat egin nahi
izanez gero, ezinbestekoak
dira eraikuntza sektorean lan
egiten duten gremioak. Eu-
rak dira gure ametsetako

etxebizitza errealitate bihurtzen dute-
nak. Zaindariak. Nork bere kabuz edo
barne diseinatzaile baten laguntzare-
kin, igeltsero, iturgin, elektrikari, arotz eta
margolariek lortuko dute gure babes-
lekua guk nahi dugun bezalakoa izatea.
Sarritan, elkarrekin koordinatzen dira,
batek baino gehiagok esku hartu be-
har duenean, elkar ondo ezagutzen
dute eta. Larrialdi bat dagoenean ere,
ezinbesteko aliatuak dira. 

Ezinbesteko aliatuak

Dekorazio
jasangarriagoa

Naturako materialak, egurra,
banbua eta landareak etxe-
bizitzak dekoratzeko aukera
paregabeak dira 2023an.

Natura kontzeptua ongizatearekin eta
material organikoekin lotuta joango da.
Artilea, kotoia, buztina, belusa eta zera-
mika material garrantzitsuak dira inguru-
ne organiko bat sortzeko.

EGURREZKO ALTZARIAK: Egurra da epeltasuna
eta ongizatea transmititzeko gehien erabiltzen den
materiala. Intxaurrondoa eta haritza, gehien erabil-
tzen diren egurrak.

HARRI NATURALAK:2023an harri naturalak joera
izaten jarraituko dute. Harriak izaera eta pertsonalita-
tea ematen dio etxeko edozein girori. Edozein harri
mota jarri dezakezu, granitoa, marmola edo arbela,
adibidez.

ARTISAU PRODUKTUAK: Joera hori duela bi den-
boraldi hasi zen ikusten. Eskuz egindako piezak, ma-
terial naturalak, akabera irregularrak eta inperfektuak
erabiltzen dira.

Nahi beste aukera

Diseinuaren eta barne diseinuaren
munduak aukera amaigabeak es-
kaintzen dizkigu egongela apain-
tzeko unea iristen denean. Zalantzak
biderkatu egiten dira. Hona hemen
argibide batzuk: 

MINIMALISMO EPELA: Giro bare eta epelaren ahulta-
suna, material natural, tonu argi eta pieza gutxirekin
apainduta. Hori eskaintzen du minimalismo epela
deitutakoak. Duela  bi denboralditik indarrean dago-
en joera da, eta 2023an ez da desberdin izango. 

FORMA BOROBILAK: Forma organikoen eta lerro kur-
batuen diseinuek ingurune dinamikoak eta bisualki
oso erakargarriak sortzeko ahalmena dute. Horrega-
tik, gero eta presentzia handiagoa dute egongela-
ko dekorazioan. Erdiko mahai batekin edo osaga-
rriekin, sofa batekin edo deskonektatzeko eta erla-
xatzeko besaulki eroso batekin hasi zaitezke forma
borobilak zure egongelan sartzen.



19

OSAGARRI GUTXI: Egongelek dekorazio osagarri gutxi izango dituzte, eta gutxi horiek ondo aukera-
tutakoak izango dira. Giroa garbitzeko eta natura gogoratzeko landareak erabili daitezke,

benetakotasunera hurbiltzeko. Artisau altzari txiki laguntzaileak ere aukera ona dira,
egongelari nortasuna eta funtzionaltasuna emateko.

ARGIZTAPEN ONA: Argiztapen on bat oso garrantzitsua da etxeko edozein
espaziotan, batez ere, egongelan, bertan igarotzen duzu denbora ahalik
eta atseginena izan dadin. 2023an, LED fokuek indar handia hartu dute estilo
modernoko areto bat apaintzeko orduan. Aukera ematen dute erabiliko
den eremua soilik argiztatzeko.

ERABILERA ASKOKO ALTZARIAK: Etxebizitzak gero eta txikiagoak dira, 
eta horrek espazioa asko aprobetxatzera eramaten gaitu. Horregatik,
2023an, funtzio anitzeko altzariak inoiz baino garrantzitsuagoak dira. 
Altzari berean funtzio bat baino gehiago izatea oso erabilgarria da. 
Gainera, altzari bakoitzari etekin han-

diagoa ateratzeko aukera ematen
dizu, are gehiago erabiliko duzulako eta

inbertsio hobea izango delako. Gustukoen
duzun egongelako lekuan jarri dezakezu.

ESKANDINAVIAR ESTILOA: Gehien gustatzen diren dekorazio estiloen 
artean, eskandinaviar estiloa dago. Areto altzariak ditu, lerro sinplekoak
eta kolore zuri edo grisekoak. Joera hori geratzeko etorri da.

Busturialdeko ETXEGINTZA GIDA
2023ko ekaina

Altzarien mundua amaigabea
da, aukerak hamaika, nork
bere etxebizitza nahi duen
bezala apaindu eta bizi
dezan. 

Curvy eta Japandi estiloak daude modan altzarietan. Curvy
estiloa naturan hain presente dauden uhin lerroetan oinarritzen
da. Lerro zuzenik ez duten altzariak ezin hobeak dira giro lasai
bat sortzeko.

Japandi estiloari dagokionez, Japoniako eta Eskandinaviako
barnealdeen dekorazioaren arteko nahasketa bat da. Edozein
etxeko “Chia” orekatuko duten altzari minimalistak izango ditu-
gu. Kasu honetan, kolore nagusiak zuriak, urdinak, berdeak eta
egurrak izango dira, ia berniztatu gabe.

Naturarekiko kontaktuak eta ekologismoaren bultzadak
2023rako altzarien joeran ere eragina izango du. Landa etxeeta-
ko estilo landatar eta vintage jasangarrira egokitzen diren altzari
asko izango ditugu. Beste batzuk estilo modernora egokituko
dira, landugabeko materialak alde batera utzi gabe. Gainera, lur
tonuak eta pastelak dira altzarietan erabiliko diren koloreak.

Espazio 
lasai eta 

orekatuak





Intimo eta pertsonala

22 LOGELAK

Logelan irudikatu behar duzun dekora-
zio estiloa zure gustukoa izan behar
da, nolabait zure bizimodua islatu be-
har du. Logela, batez ere, espazio inti-
mo eta pertsonala izan beharko litza-
teke.

OHE APAINDUAK: Oheak politagoak eta per-
tsonalagoak egitea da aurtengo joeretako bat.
Zuk gustuko duzun bezala apaindu eta logelara
sartzen zaren bakoitzean, sentsazio desberdin
bat lortuko duzu. 

ALTZARI ZAHARRAK: 2023an joeran dagoena
logela berezi eta pertsonalak sortzea da. Altzari
zaharrek zure logela berezia egingo dute, histo-
ria bat ezkutatzen duten pieza heredatuak edo
berreskuratuak.

BELUSA: Dekorazioari estiloa eta dotoretasuna
gehitzen dizkio. Horregatik, belusa, tapizerietan
edo kuxinak bezalako osagarrietan, modan
egongo da 2023an.

OHEBURUA PROTAGONISTA: Alde batera
utzi pareta edo sabaiko lanpara bat, eta, horren or-
dez, jarri arreta zure ohean, diseinu deigarriko
oheburu batekin.

Alfonbrak eta gortinak etxebizitza
guztietan egon beharko lirate-
keen osagarriak dira. Forma, ta-
maina eta kolore desberdineta-
koak izan daitezke eta aukera
edozein izanda ere, gure etxebi-

zitzari xarma berezi bat ematea lortu dezakete. 

ALFONBRAK

Kolore bizikoak: Ez mugatu alfonbra arin eta neutra-
letara. Kolore joera berriek konbinazio distiratsua-
goak erakuste dituzte, eta, ondorioz, zoruak gelako
foku puntu bihurtzen dira, eta alfonbrek gela horre-
tako kolore paletan aurrea hartzen dute.

Zuntz naturalekoak: Denboraz kanpoko erakargarri-
tasuna dute, ingurumenerako onak dira eta geruze-
tan edo gainjarrietan jartzeko ere aproposak dira.
Alfonbra horiek ondo konbinatzen diute alfonbra
moderno distiratsu edo sinpleekin, eta sentsazio
eklektikoa sortu dezakete pareta batean zintzilika-
tzen direnean.

GORTINAK

Lurrerainokoak: Egia da gortinak aukeratzerakoan,
leihoaren tamaina edo irekitze mota kontuan har-
tzea komeni dela, baina azken joerak lurreraino
erortzen direnen aldeko apustua egiten dute.  Zin-
tzilikatzeko moduari dagokionez, arrakasta duten
aukerak barra sinple batekoak dira.

Pisu handikoak: Pisu handiagoa duten gortinak go-
rakada bat bizitzen ari dira espazioak zatitzeko or-
duan. 1950eko hamarkadako estilotik berreskuratu-
tako joera da, eta orain espazio zatiketa mugikorrak
bihurtu dira. Atmosfera atseginak eta ingurune fami-
liarragoak sortzen dituzte.

Oihalen
fereka

Irudimenari 
ateak zabalduz

26 BAINUGELAK

Bainugela baten diseinua sortzeko aukerak irudimenak uz-
ten duen bezain anitzak dira. Kolorearen erabilera, neurriz-
ko bitxikeria eta tonu lasaiak, urtean ikusiko ditugun ele-
mentuak dira.

HARRIAREN INDARRA: Berdin dio harri naturala, marmola edo bestelako aka-
bera izan. Harria, 2023an, komunak edertzeko material desiratuenetako bat
bihurtu da. Ukitu freskoa, dotorea, naturala eta, batez ere, ongizate sentsa-
zioa ematen du.

KOLORE BATEKO DUTXAK: Ez da harritzekoa kolore bateko dutxak bainu joe-
ra berri bat izatea 2023an. Horretarako, tonuak ondo aukeratuta, bainuak as-
koz modernoagoa eta eguneratuagoa emango du, zabalagoa eta argi-
tsuagoa izateaz gain.

DUTXA-ITXITURAK: 2023ko bainugeletako joeretara egokitutako
bainugela bat izan nahi baduzu, dutxa-itxitura finkoak jarri behar di-
tuzu. Eta gehiagora ausartu nahi baduzu, jarri profil beltzak eta euri
efektuko dutxa bat, fenomeno atmosferiko hori irudikatzeko.

DOMOTIKA ERABILI: Inteligentzia sistemek geroz eta protagonis-
mo handiagoa dute etxeetan, eta bainugela ez da gutxiago izan-
go. Bakarrik pizten eta itzaltzen diren argi adimendunak, tenpera-
tura erreguladorea edo termostatoa, mugimendu detektagai-
luak dituzten txorrotak, WIFI integratua duten manparetan eta
ispiluetan pantaila adimendunak erabiltzea edo lurrunaren aurka-
ko sistemen ispiluak erabiltzea izan daitezke domotikarekin haste-
ko ideia batzuk.

MARMOLA LEKU GUZTIETAN: Marmolak indarrarekin sartuko da 2023ko bai-
nugeletako dekorazioan, paretak, zoruak eta altzariak estaliz; izan ere, auke-
rarik onena da material erresistentea, atenporala eta ukitu dotore bat bila-
tzen dutenentzat.

BIDETA BUELTAN DAGO: Urteetan etxebizitzetatik kendu nahi izan da bideta,
eta 2022an bainugeletara bueltatu zen. 2023a ez da desberdina izango.
Oraingoan, komuna eta biak leku berdinean jartzea izango da joera, eta
hainbat  funtzionaltasun desberdin izango ditu.

“Etxe bakoitzean xarma berezi bat 
lortzen saiatzen naiz”

Andra Maria Kalea z/g  
GERNIKA-LUMO

650 488 583

estudio@nagorezubillaga.com

Ingurune edota atmosfera berezi bat sortze-
ko helburuarekin, Nagore Zubillagak neurrira
egiten ditu barne diseinu lanak. Oinarrizko
produktuetatik aldenduta, etxebizitza ba-
koitzak xarma berezia izatea lortzen du. 

Zein motako zerbitzuak eskaintzen dituzu?
Barne diseinu estudio bat da, beraz, dekora-
zioarekin, erreformekin, etxeko proiektuekin...
zerikusia duen guztia, dena batzen du. Ni ez
naiz denda bat, baina norbait etortzen bada
eta zerbait erosi nahi badu, saltzen saiatuko
naiz, baina ez dut ez altzaririk ez ezer salmentan. 

Eskaintzen dituzun materialak zuk diseinatu-
takoak dira?
Denak ez, baina altzari batzuk neurrira diseina-
tzen ditut zurginaren laguntzarekin. Asko gusta-
tzen zait zurgintza, eta beti nago altzariak edo
armairuak diseinatzen, bezeroaren eskaeretara
egokitzeko. Azken finean, oinarrizko produk-
tuetatik desberdintzen saiatzen naiz. Etxebizi-
tza  bakoitzak bere xarma berezia izatea da nire
helburua. 

Nola sortu zen barne diseinu estudio bat
egiteko ideia?
Nik dekorazioa ikasi nuen IADEn Bilbon, eta 20
urte baino gehiago daramatzat dekorazioan
lan egiten.  Orain dela urte eta erdi Gernikan nire
estudio propioa irekitzea erabaki nuen.

NAGORE ZUBILLAGA

Gakoa bezeroaren beharrei egokitzea da,
ezta?
Bezeroaren eta etxearen beharrei moldatzen
naiz, eta ez da beti berdina. Beti saiatzen naiz
proiektuak bezeroaren gustura gelditu daite-
zen.

Zure bezeroak nongoak izaten dira?
Leku guztietako bezeroak ditut. Gernika-Lumo,
Bakio, Las Arenas edo Durangokoak, adibidez.

Zer uste duzu dela konpetentziatik desber-
dintzen zaituena?
Nik uste dut neurrira egiten ditudan lan guztiak.
Ez dakit beste estudioek zehazki zer egiten
duten. Oihalekin lan egiten dut, eta asko gusta-
tzen zait. Horrez gain, pertsonalizatzea ere ga-
rrantzitsua da, hau da, etxe bakoitzean zerbait
berezia egitea. Ez da bakarrik altzari bat erosi
eta edozein lekutan jartzea, ingurune bat edo
atmosfera berezi bat sortzea baizik.

Zein da gehien eskatzen dizuten proiektua?
Nik uste dut bezeroak zerbait bereziagoaren
bila etortzen direla, basetxe bat edo baserri
bat dutelako eta ohikotik atera nahi dutelako.
Beraiei egokitzen zaiena aurkitzen ez duten
bezeroak etortzen dira, zerbait bereziagoa
nahi dutenak; diseinu ez oso klasikoa eta ez
oso modernoa nahi dutenak. Nahasketa da niri
gehien gustatzen zaidana, proiektu atenporal
bat, bertan dauden altzariak aprobetxatu dai-
tezkeena.

Feng Shui 

Feng Shuiarentzat oso momentu bereziak dira urte sa-
soi aldaketak, orokorrean trantsizio eta mugimendu
garaiak direlako. Udaberriak zehazki berritzea eta
hazkundea sinbolizatzen ditu. Arrakasta eta zorte
ona erakartzeko ez da erritual zailik egin behar, eta
Feng Shui erritualarekin zorte ona eta arrakasta eraka-

rriko dituzu.

Erritualarekin hasi baino lehen, Feng Shuiak etxeko energia guz-
tien berritze bat gomendatzen du. Beraz, garbiketa orokor bat
egin zure etxebizitzan. Erabiltzen ez dituzun objektuak eta arro-
pak bota, ispiluak eta kristalak garbitu eta garrantzitsuena, zure
etxea landare eta lorez bete, haien kemena berehala giroan na-
baritzeko.

Garbiketa eginda, erritualarekin hasteko momentua da. Lurrinak
oso garrantzitsuak dira Feng Shuian eta, horregatik, proposatuko
dugun sortak etxeko espazioak irekitzen eta zorte ona erakar-
tzen lagunduko du.

Kanela, ereinotz eta laranja sorta
Bi kanela hagaxka, bi laranja-xerra lehor eta hiru ereinotz hosto be-
harko dituzu errituala egiteko. Ahal baduzu, laranja-xerrak lehor-
tzen utzi, errituala hasi baino bi aste lehenago. Horrela, eguzkiaren
energia hartuko dute. Hori egin ondoren, zure sorta egin eta
gauean kanela intsentsu makila bat piztu sortaren ondoan.

Noiz egin errituala
Arratsaldez egin, ireki leihoak eta ahal bada, sarrerako atea ere bai.
Sorta pizteko ontzi bat erabili, piztu zure sorta eta ontziaren ba-
rruan sartu. Etxeko gela guztietatik igaro; hasi sarreratik urrutien da-
goen gelatik eta egongelan amaitu. Prozesu horrekin energia
portaleak irekiko dituzu eta inspirazioz beteko zara zure hurrengo
proiektuak aurrera eramateko.

ERRITUALAK



Lasaitasunaren talaiak

30 TERRAZAK

Denboraldi honetan naturala joera izanik,
egurra beti da beharrezkoa kanpoalde
bero eta eroso bat lortzeko. Tratatu ga-
beko teka altzari asko ikusiko ditugu,
hau da, egurraren pitzadura naturalak
bistan dituztenak.

Erosotasunaz gain, iraunkortasuna ere balioetsiko da mate-
rialetan. Jasangarriak diren materialak ere nabarmen ikusiko
dira, hala nola, plastiko birziklatua edo arroz oskolez egin-
dako piezak. Baina ideia berritzaile bat ikusten ari da gaur
egungo terrazetan: norberak diseinatutako 3D inprimake-
tako altzari bilduma. Metodo horrekin, zuk zeuk aukeratzen
dituzu zure gustukoak diren altzariak, eta hasiera batetik
sortu ditzakezu.

2023an, kurba formak izango dira nagusi kanpoan ere. Si-
lueta biribildu eta bihurgunetsuekin jarraituko dugu, espa-
zioak leuntzeko. Sofa eta aulki horiek sofistikazio eta doto-
retasun ukitua emateaz gain, bizkarralde zuzenekoak bai-
no askoz erosoagoak dira esertzeko.

Loreontzi bertikaletako landareak apaingarri oso onak
dira. Gainera, erortzeek efektu dramatiko interesgarria sor-
tzen dute. Berdeguneek gure terrazaren idiosinkrasiaren
parte izan behar dute, ahalik eta modurik organikoenean.





Zuk zeuk egiteko
bezalakoak

32 OSAGARRIAK

ARTISAU LANAK
Artisau lanak aukera ezin hobea dira nork bere osagarriak egiteko.
Zeramikazko  piezekin egitea da aukeretako bat. Norberak eginda-
ko artisau objektuak primeran geratuko dira zure etxebizitzako edo-
zein lekutan.

NATURA ERDIGUNEAN
Erabili natura koloreko osagarriak, lur koloreak, urdin eta berdeak edo
koral koloreak, adibidez. Kuxinetan eta xehetasun txikietan erabili di-
tzakezu horrelako koloreak, kontraste handiago bat izateko.

DEKORAZIO MINIMALISTA 
Forma biribilduak eta organikoak. Loreontziak, ispiluak, zirrimarrak,
besaulkiak, puff-ak, alfonbrak, erretiluak... 2023ko dekorazio osagarri
guztiek lerro kurbatuak dituzte beren diseinuetan.





34 LURRINAK

Ondo aukeratuz gero, etxebizi-
tzako gune bakoitzak usain
bat edo beste izan dezake,
sentsazio desberdinak sor-
tuz. Usain atsegin bat efektu
terapeutikoak izatera iritsi dai-

teke, etxean zaudela sentiarazteraino.

Hona hemen erabili ditzakezun usain batzuk:

Komunerako: Usain leunak eta natura gogoratzen
dutenak erabili, arrosa edo izpilikua, adibidez.

Zure etxerako 
lurrin hoberenak

Sukalderako: Fruitudun usainak erabili daitezke sukalde-
rako. Laranja, limoia edo eukalipto usainak aproposak dira
sukaldeko usain txarrak estaltzeko.

Logelarako: Logela batean gehien bilatzen dena lasaita-
suna eta atsedena dira. Jasmin, txokolate, kanela edo ezti
usainak aproposak dira sentsazio horiek aurkitzeko.

Egongelarako: Fruitudun usainak dira egongela batean
jartzeko gomendagarrienak. Sandia, koko, banilla eta jen-
gibre usainak oso aproposak dira, giro eroso bat izateko.






